
Forslag om endring i presteressursane og prostistrukturen i Øvre-

Saksdokument: 

 Rapport frå utvalet som har sett på personal- og ressurssituasjonen i Vest-Telemark og 
Aust-Telemark prosti – Rapporten ligg i dropbox.

Saksutgreiing:

Bispedømmerådet skal i møte 25.02.14  handsame sak om endring i presteressursane og 
prostistrukturen i Øvre Telemark.  Forslag til endringar er sendt på høyring til sokneråd og 
fellesråd, og det er også bede om at kommunane gjev uttale i saka. Høyringsinstansane er 
særskilt bede om å uttale seg om: 

 Samanslåing av Aust-Telemark prosti og Vest-Telemark prosti til Øvre Telemark prosti.
 Etablering av prostesete i Seljord.
 Fordeling av presteressursane i samsvar med kap.5 i rapporten
 Eventuelle andre konsekvensar for den kyrkjelege verksemda i øvre Telemark som ikkje 

er omtalt i rapporten.

Seljord kommune forstår at manglande ressursar frå staten til prestestillingar gjer at 
bispedømmet kjem  i ein vanskeleg bemanningsituasjon. Det har ikkje sidan 2003 blitt tilført 
midlar til nye prestestillingar i Agder/Telemark bispedømme og befolkningsveksten spesielt i 
byområda (Kristiansand) gjer at bispedømmet ynskjer å hente ressursar til å styrke 
prestetenesta i by og bynære områder. 
Midla til drift av sentralkyrkjeleg administrasjon og bispedømmer (prestetenesta) er staten sitt 
ansvar, medan kommunane svarar for alt anna lokalt etter kyrkjeloven §15 om kommunens 
økonomiske ansvar.

Bispedømmet ynskjer  å slå saman prostia for å frigjere ressursar til presteteneste. Seljord 
kommune støttar dette.  Når det gjeld kva dei innspara ressursane skal nyttast til,  meiner 
kommunen at midla bør bli tilført lokalkyrkja, som treng alle ressursar som er tilgjengeleg for å 
kunne ta vare på det lokalkyrkjelege arbeidet på ein best mogleg måte for kyrkja sine  
medlemmer og kommunane sine innbyggjarar og gjester.



Konklusjon: 
 Seljord kommune støtter samanslåing, og ynskjer å nytte ressursane som blir spart inn 

lokalt i regionen. Hytte områda i vestre del av regionen har ei særleg utfordring.
 Lokalisering. I eit felles prosti  for Aust og Vest-Telemark er det viktig at prostisetet blir 

flytta til Seljord for å synleggjere at det skapast noko nytt. Både Notodden og Bø vil bli 
for langt unna for prestane våre i Vinje, Tokke og Fyresdal.

 Bispedømmet bør ta inn over seg at det ikkje nødvendigvis er rett at distrikta skal betale 
prisen for at dei sentralkyrkjelege organa blir bygd opp på tross av at det er behov for 
fleire prestestillingar i sentrale strøk. 

Rådmannen si tilråding:

Rådmannen rår formannskapet til å legge fylgjande framlegg til vedtak fram for kommunestyret:

Seljord kommune støtter samanslåing, og ynskjer å nytte ressursane som blir spart inn 
lokalt i regionen. Hytte områda i vestre del av Vest-Telemark har ei særleg utfordring. I
eit felles prosti  for Aust og Vest-Telemark er det viktig at prostisetet blir flytta til Seljord 
for å synleggjere at det skapast noko nytt. Både Notodden og Bø vil bli for langt unna 
for prestane våre i Vinje, Tokke og Fyresdal. Bispedømmet bør ta inn over seg at det 
ikkje nødvendigvis er rett at distrikta skal betale prisen for at dei sentralkyrkjelege 
organa blir bygd opp på tross av at det er behov for fleire prestestillingar i sentrale 
strøk. 

Utskrift til:
Agder og Telemark bispedømme, agder.bdr@kirken.no


